

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծարագրերի իրականացման համար հատկացված միջոցների միջև կատարել վերաբաշխում 3,134,615.3 հազար դրամ գումարի չափով՝ (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 2,740,306.1 հազար դրամ, «Շենքերի և շինությունների կապիտալ վերանորոգում» հոդվածով՝ 394,309.2 հազար դրամ), ինչպես նաև վերաբաշխման արդյունքում առաջացող մնացորդը՝ 1,868,106.8 հազար դրամի չափով ուղղել ՀՀ կառավարության պահուստային ֆոնդ:
Վերոնշյալ նպատակով Նախագծով վերաբաշխվում է 2023 թվականի պետական բյուջեի 1045 ծրագրի 32001 և 32005 միջոցառումներով, 1075 ծրագրի 32001 միջոցառմամբ, 1111 ծրագրի 32001 միջոցառմամբ, 1146 ծրագրի 12010 միջոցառմամբ, 1183 ծրագրի 32001, 32002 և 32004 միջոցառումներով նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ: Միջոցառումներից խնայված գումարներն առաջացել են հիմնականում այն պատճառով, որ մի շարք օբյեկտների մասով գնման գործընթացը չի կայացել, պայմանագրերը ուշ են կնքվել, առկա են եղել խնդիրներ ՆՆՓ-երի փաթեթի լրամշակման հետ կապված և արդյունքում 2023թ.-ի համար հատկացված միջոցների ամբողջական իրացումը դարձել է անհնար: Առաջացած խնայողություններն առաջացել են նաև մանկապարտեզների ապաստարանների կառուցման համար նախատեսված գումարներից, քանի որ համաձայն ՀՀ վարչապետի հանձնարարականի մի շարք հաստատությունների նախահաշիվներից հանվել է ապաստարանի մասը:
Կնքված պայմանագրերից նվազեումների կատարման համար առկա են բոլոր պայմանագրերի կողմերի բանավոր համաձայնությունները, իսկ գրավորները՝ ստացման փուլում են: Միաժամանակ, գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:

Ընթացիկ իրավիճակը և խնդիրները.
Նախագծով նախատեսվող հատկացումները պայմանավորած են 2023թ.-ին ավարտվող շինարարական օբյեկտների նախահաշիվների փոփոխությամբ՝ ծավալների ավելացմամբ, ինչպես նաև այդ օբյեկտների ՀՀ 2023թ.-ի հաստատված բյուջեով նախատեսված և առկա պայմանագրերի մնացորդների տարբերության հատկացման անհրաժեշտությամբ: Նշվածը վերաբերում է թվով 9 մոդուլային դպրոցի կառուցման,  թվով 24 դպրոցի մարզադահլիճների կառուցման/վերակառուցման, թվով 2 մանկապարտեզի կառուցման և թվով 1 թատրոնի վերակառուցման շինարարական ծրագրերին, մասնավորապես.
· Մոդուլային դպրոցներ՝
1) ՀՀ Լոռու մարզի «Հագվու հիմնական դպրոց» ՊՈԱԿ (33,021.8 հազար դրամ)
2) ՀՀ Լոռու մարզի «Մեդովկայի միջնակարգ դպրոց» ՊՈԱԿ (147,416.8 հազար դրամ)
3) ՀՀ Կոտայքի մարզի Ջրառատի միջնակարգ դպրոց ՊՈԱԿ (16,119.4 հազար դրամ)
4) ՀՀ Կոտայքի մարզի Կաթնաղբյուրի հիմնական դպրոց ՊՈԱԿ (17,419.9 հազար դրամ)
5) ՀՀ Շիրակի մարզի «Կապսի միջնակարգ դպրոց» ՊՈԱԿ (157,080.6 հազար դրամ)
6) ՀՀ Սյունիքի մարզի «Վաղատինի միջնակարգ դպրոց» ՊՈԱԿ (269,924.3 հազար դրամ)
7) ՀՀ Սյունիքի մարզի «Դարբասի միջնակարգ դպրոց» ՊՈԱԿ (270,939.3 հազար դրամ)
8) ՀՀ Վայոց Ձորի մարզի «Եղեգիսի միջնակարգ դպրոց» ՊՈԱԿ (85,654.3 հազար դրամ)
9) ՀՀ Տավուշի մարզի «Կիրանցի Գ.Վարդանյանի անվ. հիմնական դպրոց» ՊՈԱԿ (287,143.6 հազար դրամ)

· Կառուցվող մարզադահլիճներ՝
1) «Երևանի Միքայել Նալբանդյանի անվան հ.33 հիմնական դպրոց» ՊՈԱԿ (81,089.7 հազար դրամ)
2) «Երևանի Ս. Խանզադյանի անվան հ. 184 ավագ դպրոց» ՊՈԱԿ (135,407.7 հազար դրամ)
3) «Երևանի Ա. Երզնկյանի անվան հ. 118 ավագ դպրոց» ՊՈԱԿ (101,472.4 հազար դրամ)
4) «Երևանի Սիլվա Կապուտիկյանի անվան հ. 145 հիմնական դպրոց» ՊՈԱԿ (73,694.7 հազար դրամ)
5) ՀՀ Արագածոտնի մարզի «Թալինի ավագ դպրոց» ՊՈԱԿ (22,982.3 հազար դրամ)
6) ՀՀ Արմավիրի մարզի «Արագածի Մ. Մեխակյանի անվան միջնակարգ դպրոց» ՊՈԱԿ (140,207.9 հազար դրամ)
7) ՀՀ Արմավիրի մարզի «Վաղարշապատի Երվանդ Օտյանի անվան N 7 հիմնական դպրոց» ՊՈԱԿ (15,381.5 հազար դրամ)
8) ՀՀ Արմավիրի մարզի «Արմավիրի N 6 հիմնական դպրոց» ՊՈԱԿ (26,913.2 հազար դրամ)
9) ՀՀ Լոռու մարզի «Վանաձորի Խ. Աբովյանի անվան թիվ 9 հիմնական դպրոց» ՊՈԱԿ (75,029.5 հազար դրամ)
10) ՀՀ Լոռու մարզի «Վանաձորի Ծովակալ Իսակովի  անվան թիվ 23 հիմնական դպրոց ՊՈԱԿ (49,027.6 հազար դրամ)
11) ՀՀ Լոռու մարզի Ստեփանավանի N1 վարժարան ՊՈԱԿ (84,808.4 հազար դրամ)
12) ՀՀ Լոռու մարզի «Ագարակի միջնակարգ դպրոց» ՊՈԱԿ (111,542.2 հազար դրամ)
13) ՀՀ Լոռու մարզի «Վարդաբլուրի միջնակարգ դպրոց» ՊՈԱԿ (94,961.9 հազար դրամ)
Կառուցվող մարզադահլիճներից մինչև տարեվերջ նախատեսվում է ավարտել նաև ՀՀ Արմավիրի մարզի Արտիմետի միջնակարգ դպրոցի և Ջանֆիդայի Է. Դաշտոյանի անվան միջնակարգ դպրոցի մարզադահլիճների մասնաշենքերի կառուցման աշխատանքները, սակայն այս հաստատությունների մասով Նախագծով հատկացումներ չեն նախատեսվում՝ ելնելով այն հանգամանքից, որ 2023թ.-ի հատկացումներն ավել են եղել, քանի որ բյուջետային հայտը կազմելուց ավելի քիչ կատարողական էր կանխատեսվել 2022թ.-ի համար և հետևաբար պայմանագրից ավելի մեծ մնացորդ էր նախատեսվել 2023թ.-ի համար:

· Վերակառուցվող մարզադահլիճներ՝
1) «Երևանի Մ. Սարյանի անվան հ. 86 հիմնական դպրոց» ՊՈԱԿ (24,616.2 հազար դրամ)
2) «Երևանի հ. 136 հիմնական դպրոց» ՊՈԱԿ (18,065.7 հազար դրամ)
3) ՀՀ Արմավիրի մարզի Շահումյանի միջնակարգ դպրոց ՊՈԱԿ (2,152.9 հազար դրամ)
4) ՀՀ Արմավիրի մարզի «Փշատավանի միջնակարգ դպրոց» ՊՈԱԿ (278.1 հազար դրամ)
5) ՀՀ Արմավիրի մարզի «Սարդարապատի միջնակարգ դպրոց» ՊՈԱԿ (622.9 հազար դրամ)
6) ՀՀ Արմավիրի մարզի «Արմավիրի հ. 8 հիմնական դպրոց» ՊՈԱԿ (512.4 հազար դրամ)
7) ՀՀ Գեղարքունիքի մարզի «Ակունք գյուղի միջնակարգ դպրոց» ՊՈԱԿ (112,813.0 հազար դրամ)
8) ՀՀ Լոռու մարզի «Վանաձորի Ղևոնդ Ալիշանի անվան N 27 հիմնական դպրոց» ՊՈԱԿ (38,460.7 հազար դրամ)
9) ՀՀ Վայոց Ձորի մարզի «ՀՀ Վայոց Ձորի մարզի Շատինի միջնակարգ դպրոց» ՊՈԱԿ (117,314.7 հազար դրամ)

· Մանկապարտեզներ՝
1) ՀՀ Արմավիրի մարզի Արևիկ համայնքում «Մոդուլային» տիպի 144 տեղ հզորությամբ մսուր-մանկապարտեզ (205,409.1 հազար դրամ)
2) ՀՀ Արմավիրի մարզի Այգևան համայնքում «Մոդուլային» տիպի 144 տեղ հզորությամբ մսուր-մանկապարտեզ (80,254.7 հազար դրամ):
Մոդուլային մանկապարտեզներից մինչև տարեվերջ նախատեսվում է ավարտել նաև ՀՀ Արարատի մարզի Արալեզ համայնքում «Մոդուլային» տիպի 144 տեղ հզորությամբ մսուր-մանկապարտեզի և ՀՀ Լոռու մարզի Սպիտակ համայնքում «Մոդուլային» տիպի 144 տեղ հզորությամբ մսուր-մանկապարտեզի կառուցման աշխատանքները, սակայն այս հաստատությունների մասով Նախագծով հատկացումներ չեն նախատեսվում, քանի որ Արալեզի մանկապարտեզի նախահաշվից հանվել է ապաստարանը և ՀՀ 2023թ.-ի պետական բյուջեի հատկացումն ավել է նախատեսված, իսկ Սպիտակի մասով 2023թ.-ի հատկացումն ավել է եղել, քանի որ բյուջետային հայտը կազմելուց ավելի քիչ կատարողական էր կանխատեսվել 2022թ.-ի համար և հետևաբար պայմանագրից ավելի մեծ մնացորդ էր նախատեսվել 2023թ.-ի համար:
Հարկ է նաև նշել, որ Արևիկի մանկապարտեզի կառուցման համար համար 2021 թվականի հունվարի 20-ին «ՆԱՐ-ԴԱՎ ՇԻՆ» ՍՊԸ-ի հետ կնքված N ՀՀՔԿ-ՀԲՄԱՇՁԲ-20/2 պայմանագրի շրջանակներում 2022թ.-ին հատկացվել էր 325,251.5 հազար դրամ և աշխատանքները պետք է ավարտվեին անցյալ տարի, սակայն ելնելով այն հանգամանքից, որ աշխատանքների ամբողջական կատարումը տարբեր պատճառներով չէր ավարտվելու 2022թ.-ին՝ ՀՀ կառավարության 08.12.2022թ. N 1898-Ն որոշմամբ կապալային աշխատանքների համար նախատեսված գումարը նվազեցվել էր 200 մլն-ով: Միաժամանակ, պատվիրատուի (ՀՀ քաղաքաշինության կոմիտեի) կողմից հանձնարարվել էր կապալառուին և վերջինս պարտավորվել էր աշխատանքներն ավարտի հասցնել 2023թ.-ի ընթացքում, որից հետո միայն կհատկացվեին ֆինանսական միջոցները: Ներկայումս աշխատանքները գրեթե ավարտված են:

· Թատրոններ՝
1) Երևանի Մնջախաղի պետական թատրոն (79,472.6 հազար դրամ):

Միաժամանակ, 2023թ.-ի բյուջեով հատկացումների շրջանակներում առկա են օբյեկտներ, որոնց մասով մինչ օրս տարբեր օբյեկտիվ պատճառներով (գնումների գործընթաց, փաստաթղթերի լրամշակում, ՇՄԱԳ փորձաքննություն և այլն) հնարավոր չի եղել կնքել պայմանագրեր կամ պայմանագրերը կնքվել են վերջին հուլիս-օգոստոսին: Ելնելով նշվածից և հաշվի առնելով մինչև տարեվերջ մնացած ժամանակը՝ այդ օբյեկտների մասով առկա հատտկացումների մի մասը որոշվել է նվազեցնել և ուղղել վերը նշված դպրոցների և մանկապարտեզների մասով հատկացումներին, իսկ վերաբաշխման արդյունքում առաջացած տարբերությունն (1,868,106.8հազար դրամ) ուղղել ՀՀ կառավարության պահուստային ֆոնդ:
Նախագծի 2-րդ կետով նախատեսվում են մի շարք թույլտվություններ, մասնավորապես՝
· Թույլատրել ՀՀ քաղաքաշինության կոմիտեին կատարել ծավալների ավելացում Երևանի մնջախաղի պետական թատրոնի շենքի վերակառուցման աշխատանքներն ավարտելու նպատակով՝ գերազանցելով թույլատրելի 10%-ը և պայմանագրի գինը ավելացնելով 37.6%-ով: Նշվածի անհրաժեշտությունն ելնում է այն հանգամանքից, որ վերակառուցման աշխատանքների ընթացքում առաջացել էին հանրային դժգոհություններ՝ կապված շենքի նախկին արտաքին տեսքի պահպանման հետ, որի պատճառով ՆՆՓ-երը լրամշակվել են և առաջացել է լրացուցիչ ծավալների անհրաժեշտություն.
· Թույլատրել ՀՀ քաղաքաշինության կոմիտեին կնքել համաձայնագիր՝ Ջրառատի միջնակարգ և Կաթնաղբյուրի հիմնական դպրոցների կառուցման կապալային աշխատանքների ծավալների ավելացումը կատարելով դրանց կատարման ժամկետի ավարտից հետո և աշխատանքների կատարման ժամկետը երկարաձգելով մինչև 30.08.2023թ.: Նշվածի անհրաժեշտությունն ելնում է այն հանգամանքից, որ դպրոցների կառուցման աշխատանքները փաստացի արդեն ավարտվել են, իսկ 2023թ.-ի պետական բյուջեով նախատեսված գումարի շրջանակներում կնքված համաձայնագրով նախատեսված ժամկետը լրացել է 30.05.2023թ.-ին: Առանց ծավալների ավելացման պայմանագրով նախատեսված աշխատանքներն ավարտվել են հուլիսի կեսերին, քանի որ ընթացքում իրականացվել է նաև աշխատանքների համադրում, որը  չի գերազանցում օրենսդրությամբ թույլատրված 15%-ը (Ջրառատի դպրոցի մասով կազմում է 47,979․4 հազար դրամ կամ 7․4%, Կաթնաղբյուրի դպրոցի մասով կազմում է 44,632․4 կամ 7․6%)։ Ներկայումս շրջանառվում է ՀՀ կառավարության որոշման նախագիծ, որով հատկացվում է լրացուցիչ ծավալի գումարը:

Կարգավորման նպատակը և բնույթը.
Որոշման նախագծի ընդունմամբ կապահովվեն կրթական հաստատությունների կառուցման/վերակառուցման ավարտական աշխատանքները:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության ծախսերը նվազում են 1,868,106.8 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում, հաստատությունները անհրաժեշտ գույքով և սարքավորումներով հագեցում».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



